
ՏԵՂԵԿԱՆՔ-ՀԻՄՆԱՎՈՐՈւՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՓԵՏՐՎԱՐԻ 28-Ի N 200-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Հիմք ընդունելով «Տեսչական մարմինների մասին» ՀՀ օրենքը և ՀՀ Կառավարության 2010 թվականի դեկտեմբերի 30-ի N 1730-Ն որոշման 2-րդ կետի 5-րդ ենթակետը, գնումների կազմակերպման և հաշվապահական հաշվառման գործառույթներն իրականացնում է Վարչապետի աշխատակազմը:

Տեսչական մարմինների կարիքների համար համացանցային և պահնորդական ծառայությունների ձեռքբերման նպատակով այս պահին մրցակցային որևէ ընթացակարգի կիրառումը  ժամկետի առումով նպատակահարմար չէ, քանի որ վերոգրյալ ծառայությունները մատուցվում են ս.թ. հունվարի 1-ից և անհրաժեշտություն կառաջանա դադարեցնել տեսչական մարմինների համացանցային և պահնորդական ծառայությունների մատուցումը: 
ՀՀ Կառավարությանը ենթակա սննդամթերքի անվտանգության տեսչական մարմնի կողմից համացանցային և պահնորդական ծառայությունների ձեռքբերման նպատակով 2018թ.-ին «Գնումների մասին» ՀՀ օրենքի 15-րդ հոդվածի 6-րդ մասի համաձայն կազմակերպվել են գնման ընթացակարգեր: Համացանցային ծառայությունների ձեռքբերման նպատակով հայտարարված ընթացակարգը չի ամփոփվել և համապատասխան պայմանագիր չի կնքվել, իսկ պահնորդական ծառայությունների ձեռքբերման նպատակով հայտարարված ընթացակարգի արդյունքում պայմանագիրը կնքվել է ս.թ. փետրվարի 6-ին: Շուկայի վերահսկողության տեսչական մարմինԲնապահպանության և ընդերքի,  ների
 մարզային տարածքային բաժիններում համացանցային ծառայությունները մատուցվում են ս.թ. հունվարի 1-ից, սակայն համապատասխան պայմանագրեր չեն կնքվել:
Հաշվի առնելով, որ վերոգրյալ ծառայությունները  շարունակվում են մատուցվել,   կուտակվել են վճարման ենթակա կրեդիտորական պարտքեր, որոնք ենթակա են վճարման:
Վերոնշյալ խնդրի լուծման նպատակով՝ ՀՀ կառավարության «Հայաստանի Հանրապետության կառավարության 2019 թվականի փետրվարի 28-ի N 200-Ա որոշման մեջ փոփոխություն և լրացում կատարելու մասին» որոշման նախագծով առաջարկվում է թույլատրել տեսչական մարմինների կարիքների համար հեռախոսային և համացանցային ծառայությունների, իսկ սննդամթերքի անվտանգության տեսչական մարմնի կարիքների համար՝ պահնորդական ծառայությունների ձեռքբերման գնման գործընթացներն իրականացնել մեկ անձից՝ մինչև գնման մրցակցային ձևով կնքված պայմանագիրը (պայմանագրերը) ուժի մեջ մտնելու ամսվա վերջին օրը:
